
ՀՀ կառավարության «Հայաստանի Հանրապետության 2020 թվականի պետական բյուջեի մասին» ՀՀ օրենքում վերաբաշխում և լրացումներ, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ  կատարելու և ՀՀ բարձր տեխնոլոգիական արդյունաբերության նախարարությանը գումար հատկացնելու մասին» որոշման ընդունման  վերաբերյալ


	Նախագծի ընդունումը պայմանավորված է ՀՀ կառավարության 2020թ. սեպտեմբերի 27-ի N 1586-Ն որոշմամբ Հայաստանի Հանրապետության ամբողջ տարածքում հայտարարված ռազմական դրությամբ՝ ելնելով այն հանգամանքից, որ ՀՀ ԲՏԱ նախարարության կողմից ձեռք են բերվել  թվով 4 հատ հեռուստացույց /միավորի գինը 199,000 ՀՀ դրամ/, 3 հատ ռադիոհեռախոսներ /միավորի գինը 273,000 ՀՀ դրամ/, sim քարտ 3 հատ /միավորի գինը 29,600 ՀՀ դրամ/, տեղային հեռախոսային ծառայություններ /միավորի գինը 18,303.200 ՀՀ դրամ/, տեղային հեռախոսային ծառայություններ /միավորի գինը 4,072,900.0 ՀՀ դրամ/: 
Ռազմարդյունաբերական կոմիտեի բնականոն գործունեության ապահովման նպատակով շուրջ 35.7 մլն դրամի սահմաններում ձեռք բերվող գույքի, համակարգիչների, համակարգչային և էլեկտրական այլ սարքավորումների գնման ձև է սահմանվել գնանշման հարցումը (ԳՀ)՝ հիմք ընդունելով «Գնումների մասին» ՀՀ օրենքի 22-րդ և 15-րդ հոդվածի 6-րդ մասի պահանջները։ 
Հաշվի առնելով, որ գնման գործընթացները կազմակերպվել և իրականացվել են «Գնումների մասին» ՀՀ 15-րդ հոդվածի 6-րդ մասի համաձայն և ընթացակարգերի գերակշռող մասի ձեռքբերման նպատակով արդեն իսկ կնքվել են պայմանագրեր՝ ֆինանսական միջոցների հատկացումն այս փուլում հնարավորություն կտա կնքել համաձայնագրեր՝ ՀՀ ԲՏԱ նախարարության և ռազմարդյունաբերության կոմիտեի բնականոն գործունեությունն ապահովելու նպատակով: Մինչև 2020 թվականի ավարտը նախատեսվում է ՀՀ ԲՏԱ նախարարության ռազմարդյունաբերության կոմիտեի տեղափոխումը ք. Երևան Նալբանդյան 28 հասցեում տեղակայված շենքը (ՀՀ տրանսպորտի և կապի նախարարության նախքին վարչական շենք), որտեղ աշխատանքային պայմանների համար առկա չեն գույք և սարքավորումներ, այդ իսկ պատճառով կարևոր է սույն որոշման նախագծով ներկայացված գույքի, սարքավորումների և այլ ապրանքների ձեռքբերման գործընթացը:
1100 ծրագրի 31001 «Բարձր տեխնոլոգիական արդյունաբերության նախարարության կարողությունների զարգացում և տեխնիկական հագեցվածության ապահովում» միջոցառման համար նախատեսվող գումարներն առաջարկվում է վերաբաշխել ՀՀ կառավարության պահուստային ֆոնդի միջոցով (որպես նոր միջոցառում)՝ 1043 ծրագրի 11007 «Շուկաների զարգացում և միջազգային համագործակցություն» միջոցառման համար մնացած միջոցներից՝ 40.0 մլն դրամի չափով, իսկ 16.5 մլն դրամը՝ նախարարության աշխատավարձի տարեկան ֆոնդի միջոցներից: 

ՏԵՂԵԿԱՆՔ
ՀՀ կառավարության «Հայաստանի Հանրապետության 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ  կատարելու և ՀՀ բարձր տեխնոլոգիական արդյունաբերության նախարարությանը գումար հատկացնելու մասին» որոշման նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

ՀՀ կառավարության «ՀՀ  2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
		



				 	   
ՏԵՂԵԿԱՆՔ
ՀՀ կառավարության «Հայաստանի Հանրապետության 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ  կատարելու և ՀՀ բարձր տեխնոլոգիական արդյունաբերության նախարարությանը գումար հատկացնելու մասին» որոշման նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին

ՀՀ կառավարության «ՀՀ 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» որոշման ընդունման կապակցությամբ պետական բյուջեում լրացուցիչ ծախսերի անհրաժեշտություն չի առաջացնում:








ՑԱՆԿ
ՀՀ կառավարության «Հայաստանի Հանրապետության 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ  կատարելու և ՀՀ բարձր տեխնոլոգիական արդյունաբերության նախարարությանը գումար հատկացնելու մասին» որոշման նախագծի  հեղինակների  (մշակողների)

ՀՀ կառավարության «ՀՀ 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» որոշման նախագիծը մշակվել է Հայաստանի Հանրապետության բարձր տեխնոլոգիական արդյունաբերության նախարարության աշխատակազմի ֆինանսատնտեսագիտական  վարչության կողմից:
						




ՑԱՆԿ
Իրավական ակտերի,  որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ  կատարելու և ՀՀ բարձր տեխնոլոգիական արդյունաբերության նախարարությանը գումար հատկացնելու մասին» որոշման նախագիծը

ՀՀ կառավարության «ՀՀ 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» որոշման նախագիծը  մշակվել է «Նորմատիվ իրավական ակտերի մասին», «Բյուջետային համակարգի մասին» և «Գնումների մասին» ՀՀ օրենքների հիման վրա:




ՏԵՂԵԿԱՆՔ
ՀՀ կառավարության «Հայաստանի Հանրապետության 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ  կատարելու և ՀՀ բարձր տեխնոլոգիական արդյունաբերության նախարարությանը գումար հատկացնելու մասին» որոշման նախագծի վերաբերյալ  շահագրգիռ մարմիններից ստացված առաջարկությունների վերաբերյալ

	Առաջարկության հեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն 

	Ուսումնասիրելով Ձեր 15.10.2020թ. N 01/16.1/5760-2020 գրությամբ ներկայացված «Հայաստանի Հանրապետության 2020 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու, ՀՀ բարձր տեխնոլոգիական արդյունաբերության նախարարությանը գումար հատկացնելու և գնման գործընթաց սահմանելու մասին» ՀՀ կառավարության որոշման նախագիծը (այսուհետ՝ Նախագիծ)¸ որով նախատեսվում է 1043 ծրագրի 11007 «Շուկաների զարգացում և միջազգային համագործակցություն» միջոցառման համար մնացած միջոցներից 40.0 մլն դրամն ու նախարարության աշխատավարձի տարեկան ֆոնդից 11.5 մլն դրամը վերաբաշխել և դրանցից շուրջ 18,0 մլն դրամն ուղղել նախարարության կողմից ձեռք բերված սարքավորումների (հեռուստացույցեր, ռադիոկապի միջոցներ) ֆինանսավորմանը, իսկ շուրջ 33.5 մլն դրամը՝ այլ գույքի ու սարքավորումների ձեռքբերմանը, հայտնում ենք հետևյալը. 
Նախագծին կից հիմնավորման համաձայն, որոշման նախագծի ընդունումը պայմանավորված է երկրում ստեղծված ռազմական դրությամբ, մինչդեռ բացակայում են ռազմական դրությամբ պայմանավորված վերը նշված գույքի ու սարքավորումների (համակարգիչներ, մոնիտորներ, տպիչներ՝ 81 հատ, գրասենյակային գույք՝ 321 հատ օդորակիչներ՝ 5 հատ, սառնարաններ 3 հատ և այլն) ձեռքբերման անհրաժեշտության և հրատապության հիմնավորումները: 
	

Ընդունվել է: 
	Նախագծի հիմնավորումը խմբագրվել է:

	
	1. Նկատի ունենալով, որ նախագծում նշված որոշ ապրանքների և ծառայությունների (SIM քարտեր, ռադիոհեռախոսներ, հեռուստացույցներ և տեղային հեռախոսային ծառայություններ) ձեռքբերումն իրականացվում է ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 5-րդ ենթակետի «ա» պարբերության հիման վրա, ուստի բացակայում է ՀՀ կառավարության առանձին որոշմամբ նման թույլտվություն տալու անհրաժեշտությունը (թույլտվությունն արդեն իսկ տրված է): 
Ելնելով վերոնշյալից և նկատի ունենալով, որ վերոհիշյալ հիմքով գնման գործընթաց կազմակերպելու դեպքում ՀՀ կառավարության 06.04.2017թ. N 386-Ն որոշման  պահանջները կիրառելի չեն, առաջարկում ենք խմբագրել Նախագծի 3-րդ կետը և ճշտել նախատեսվող բացառությունները:
	Ընդունվել է: 
	Կատարվել է համապատասխան փոփոխություն: 

	
	2. Նախագծի 4-րդ կետի համաձայն՝ որոշման գործողությունը տարածվում է 2020 թվականի սեպտեմբերի 8-ից ծագած հարաբերությունների վրա՝ պայմանավորված երկրում ստեղծված ռազմական դրությամբ: Մինչդեռ ՀՀ կառավարության 27.09.2020թ. N 1586-Ն որոշման համաձայն՝ Հայաստանի Հանրապետության ամբողջ տարածքում  ռազմական դրություն հայտարարվել է 2020 թվականի սեպտեմբերի 27-ից: 
	Ընդունվել է:
	Կատարվել է համապատասխան փոփոխություն:   

	
	3. Նախագծի հավելված 7-ով ներկայացված գնումների պլանում նախատեսվում է 5.0 մլն ՀՀ դրամ նվազեցնել 79821200/1 այլ պոլիգրաֆիական արտադրանքի տպագրման ծառայություն ԳՄԱ կոդով գնման առարկայի տողից, այնինչ էլեկտրոնային գնումների armeps/ppcm համակարգում հիշյալ տողում մնացորդ առկա չէ:
	Ընդունվել է:
	Կատարվել է համապատասխան փոփոխություն:   

	
	4. Նախագծի հավելված 2-ում և հավելված 7-ում անհրաժեշտ է ճշտել 11001 միջոցառման անվանումը:

	Չի ընդունվել: 
	Միջոցառման անվանումը փոխելու անհրաժեշտություն չի առաջացել: 

	ՀՀ արդարադատության նախարարություն
	1. Նախագծի նախաբանում «մասով» բառն անհրաժեշտ է փոխարինել «մասերով» բառով:

	Ընդունվել է:
	Կատարվել է համապատասխան փոփոխություն:   

	
	2. Նախագծի 1-ին կետում «փոփոխություններ» բառից հետո անհրաժեշտ է լրացնել «ու լրացումներ» բառերը, քանի որ նախագծի և նախագծով հաստատվող հավելվածների վերնագրերի համաձայն՝ նախատեսվում է կատարել նաև լրացումներ: Այս առումով անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ն մասի պահանջները, որոնց համաձայն՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը: 

	Ընդունվել է:
	Կատարվել է համապատասխան փոփոխություն:   

	
	3. Նախագծի 1-ին կետում անհրաժեշտ է նշել, թե Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման որ հավելվածներում է նախատեսվում փոփոխություններ և լրացումներ կատարել:

	Ընդունվել է:
	Կատարվել է համապատասխան փոփոխություն:   

	
	4. Նախագծի 3-րդ կետն անհրաժեշտ է շարադրել հետևյալ խմբագրությամբ. «Սահմանել, որ սույն որոշման հավելված 7-ում հրատապ մեկ անձից գնում կատարելու ընթացակարգով ներառված ապրանքների և ծառայությունների գնումները Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ  հաստատված՝ «Գնումների գործընթացի կազմակերպման կարգի» (այսուհետ՝ Կարգ) 23-րդ կետի 5-րդ ենթակետի «ա.» պարբերության հիման վրա իրականացնելիս չեն կիրառվում Կարգի 21-րդ կետի 1-ին ենթակետի «դ.» պարբերության և 71-րդ կետի 2-րդ ենթակետի «գ.» պարբերության պահանջները:»: Սույն առաջարկությունը բխում է «Նորմատիվ իրավական ակտերի մասին» Հայաստանի Հանրապետության օրենքի 14-րդ և 17-րդ հոդվածների, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված Կարգի վերնագրի պահանջներից:

	Ընդունվել է:

	Կատարվել է համապատասխան փոփոխություն:   




